
Prinzip vun der Gldichbehandlung

D’létzebuergesch Gesetzgebung konsakréiert de

Prinzip vun der Glaichbehandlung a schiitzt géint
all direkt oder indirekt Diskriminatioun op Grond
vun /vum:

De Centre pour I'égalité de traitement

De Centre pour I'égalité de traitement gouf duerch d’Gesetz vum 28.
November 2006 geschaf.

De Centre libt seng Aufgaben ganz onofhangeg aus an sdin Ziel ass
d’Promotioun, d’Analys an d’'lwwerwaachung vun der Gldichbehand-
lung téschent Persounen, ouni Diskriminatioun op Grond vun der
Rass, vun der ethnescher Hierkonft, vum Geschlecht, vun der sexueller
Orientéierung, vun der Relioun oder vun den Iwwerzeegungen, vun
engem Handikap a vum Alter.

Beim Ausiibe vun senge Funktioune kann de CET énner anerem:

+ Rapporten publizéieren, Avisen an Recommandatiounen ofginn, an
Etiiden iwwer all d’Froen, déi mat den Diskriminatiounen
zesummenhanken, féieren;

- all Informatioun an Dokumentatioun am Kader vun senger
Missioun produzéieren;

+ d’Persounen, déi méngen si waren Affer vun enger Diskrimina-
tioun, beroden an orientéiren an si iwwert hier perséinlech
Rechter, d’Législatioun, d’Jurisprudence an d’Méiglechkeeten op
hier Rechter ze pochen, informéiert.

De Centre kann sech eigentlech net direkt fir d'Affer vun enger
Diskriminatioun asetzen, ma hien ass fir si e wichtegen Uspriechpart-
ner duerch seng Berodungs- an Orientéierungsfunktioun. Nemme
sou kann de Centre seng Missioun an enger konsultativer Aart a

Weis iwwerhuelen, an dat mat der néideger Distanz fir d’Systemen,
d’Strukturen an d’Prozeduren, déi et gétt, mat Objektivitéit aschatzen
ze kénnen.



Zesummesetzung vum Centre

De Centre besteet aus engem Rot vun 5 Memberen, dorénner e Presi-
dent, ernannt duerch hir Kompetenzen um Gebitt vun der Glaichbe-
handlung.

D’Memberen vum Centre iiben hir Missioun an aller Neutralitéit an
Onofhangegkeet aus. Si liben hir Funktiounen aus ouni a laafend
Geriichtsprozeduren z'intervenéieren.

D’Informatiounen iwwer eenzel Situatiounen oder Fall, vun deenen
d’Memberen am Kader vun hirer Missioun zur Kenntnis huelen, stinn
énnert dem Beruffsgeheimnis. D’Beruffsgeheimnis schléisst d’Kom-
munikatioun vun allen Informatiounen, déi eng Diskriminatioun fir
d’Affer duerstellen, un déi zoustanneg Geriichtsautoritéiten net aus.

Si kénnen all Informatioun, Beleg oder Dokument nofroen, déi fir
d’Ausiibung vun hirer Missioun néideg sinn, ausser déi, déi énner
dem “secret médical” oder engem aneren Beruffsgeheimnis stinn.

Eemol am Joer adresséiert de Centre der Regierung an der Chamber
een allgemenge Rapport iwwert seng Aktivitéiten.

Fir eng stanneg Prasenz ze garantéieren, gétt et am Secrétariat
vum Centre zwee Mataarbechter, eng Chargée de direction an eng
Sekretarin, déi net Member vum Centre kénne sinn.



